
MAKTABGACHA TA’LIM 
TASHKILOTI JAMOASINING 

PSIXOLOGIK XUSUSIYATLARI

Shukrullayev Ozod Arzuyevich
Maktabgacha ta’lim pedagogikasi va psixologiyasi kafedrasi o‘qituvchisi

Nizomiy nomidagi O‘zbekiston milliy pedagogika universiteti

Annotatsiya: Ushbu maqolada maktabgacha yoshdagi bolalar ijtimoiylashish jarayonida muloqotga kirishish uchun zarur 
bo‘lgan qadriyatlarni hamda ijtimoiy jihatdan tasdiqlangan xatti-harakat me’yorlarini shakllantirishi yoritiladi. Biroq, mulo-
qotdagi uzilishlar ijtimoiylashuv jarayonini murakkablashtirishi va bolaning bilish jarayonlari rivojlanishiga salbiy ta’sir 
ko‘rsatishi mumkin. Ushbu muammo hozirga qadar ko‘plab psixolog olimlarning diqqat markazida bo‘lib, dolzarb psi-
xologik tadqiqot yo‘nalishlaridan biri sifatida qaralmoqda.

Kalit so‘zlar: ta’lim jarayoni, kompetentlik, bilim, ko‘nikma, malaka, psixologik xususiyat, tarbiya, muassasa.
Abstract: This article explores how preschool children develop values and socially approved norms of behavior nec-
essary for communication during the socialization process. However, communication breakdowns can complicate the 
process of socialization and negatively impact the development of the child’s cognitive functions. This issue remains in 
the focus of many psychologists and is considered a relevant topic in psychological research.

Key words: educational process, competence, knowledge, skills, qualification, psychological characteristics, upbringing, 
institution.
Аннотация: В данной статье рассматривается процесс формирования у детей дошкольного возраста ценностей 
и социально одобряемых норм поведения, необходимых для вступления в общение в процессе социализации. 
Однако сбои в коммуникации могут осложнить процесс социализации и отрицательно повлиять на развитие ког-
нитивных процессов ребенка. Эта проблема до сих пор находится в центре внимания многих психологов и рас-
сматривается как актуальное направление психологических исследований.

Ключевые слова: образовательный процесс, компетентность, знания, умения, навыки, квалификация, психоло-
гическая характеристика, воспитание, учреждение.

KIRISH
Maktabgacha ta’lim tizimini yanada takomillashtirish, moddiy-texnika bazasini mustahkamlash, maktab-

gacha ta’lim tashkilotlari tarmog‘ini kengaytirish, malakali pedagog kadrlar bilan ta’minlash, bolalarni maktab 
ta’limiga tayyorlash darajasini tubdan yaxshilash, ta’lim-tarbiya jarayoniga zamonaviy ta’lim dasturlari va 
texnologiyalarini tatbiq etish maqsadida O‘zbekiston Respublikasi Prezidentining 2016-yil 29-dekabrdagi 
PQ-2707-son1 “2017-2021-yillarda maktabgacha ta’lim tizimini yanada takomillashtirish chora-tadbirlari to‘g‘risi-
da”gi qarori, 2017-yil 9-sentyabrdagi PQ-3261-son2 “O‘zbekiston Respublikasi Maktabgacha ta’lim vazirligi 
faoliyatini tashkil etish to‘g‘risida” gi qarori, 2017-yil 30-sentyabrdagi PF-5198-son3 “Maktabgacha ta’lim tizimini 
tubdan takomillashtirish chora-tadbirlari to‘g‘risida” gi farmoni qabul qilingan. 

Ushbu me’yoriy hujjatlar zamirida esa ilg‘or xorijiy tajribani hisobga olgan holda bolalarni har tomonlama 
intellektual, axloqiy, estetik, jismoniy va muloqot madaniyatini rivojlantirish sharoitlarini yaratish, maktab-
gacha ta’lim sifatini oshirish, maktabgacha ta’lim tashkilotlarida bolalarni maktabga sifatli tayyorlashni tubdan 
yaxshilash, ta’lim-tarbiya jarayoniga jahon amaliyotida keng qo‘llaniladigan zamonaviy ta’lim dasturlari va 
texnologiyalarini joriy etish, maktabgacha ta’lim tashkilotlariga pedagog kadrlarni tayyorlash va malakasini 
oshirish mexanizmini takomillashtirishdan iborat qator dolzarb vazifalar ko‘zda tutilgan.

1  https://www.lex.uz/uz/docs/-3090103
2  https://www.lex.uz/uz/docs/-3334234
3  https://www.lex.uz/uz/docs/-3362886

Yuqorida keltirilgan me’yoriy-huquqiy hujjatlarga ko‘ra, maktabgacha yoshdagi bolalarga ta’lim-tarbiya 
berishda ularning sog‘lom psixologik muhitini shakllantirish orqali maqsadga erishish tadqiqot ishimizning 
dolzarb ahamiyatini yanada oshiradi.

Ta’lim-tarbiyada samarali islohotlarni amalga oshirish talab etilayotgan hozirgi davrda, ilmiy-texnika 
taraqqiyoti, yangi texnologik revolyutsiya sharoitida muvaffaqiyatli faoliyat ko‘rsata oladigan jamiyat a’zolarini 
yetishtirib berish, yosh avlodni kasb-hunarga yo‘naltirishda davlat xizmatini hamda o‘rta ta’limning ko‘p variantli 
uchinchi bosqichini joriy etish, ta’lim mazmunini yaxshilashda pedagogik vositalarni qo‘llash, ta’limda tashab-
buskorlik va ijodkorlikka keng yo‘l ochish, uning muhim tizimlarini yaratish kabi chet el tajribalarini o‘rganish 
ayni muddaodir. O‘zbekiston Respublikasi o‘z mustaqilligini jahon miqyosida yil sayin barqarorlashtirib borar 
ekan, uning kelajagi bugungi avlodning naqadar o‘qimishli, bilimdon, ma’naviy jihatdan barkamol insonlar bo‘lib 
yetishishiga bog‘liqdir. Bu o‘rinda inson ruhiyati qonunlarini o‘rganuvchi psixologiya fanining o‘rni benihoya 
kattadir.

MAVZUGA OID ADABIYOTLAR SHARHI
Hozirgi paytda respublikamizdagi yetakchi oliygohlarning kafedralari va laboratoriyalarida tarbiyachilarning 

psixologik-fiziologik xususiyatlari bilan bog‘liq jarayonlarni tadqiq etish yuqori malakali mutaxassislar tomonidan 
maxsus texnikalar bilan jihozlangan sharoitlarda ilmiy-tadqiqot ishlari samarali yo‘lga qo‘yilgan. Inson psixo-
logiyasini bilish, o‘z taraqqiyotini va iqtidorini tashkil etishni anglash, har qanday yosh davrida ham optimal 
ravishda ishga yaroqlilikni, turli o‘zgarishlarga psixologik jihatdan tayyorlikni ta’minlash, yangicha fikrlash va 
tafakkur qilish, ro‘y berayotgan jarayonlarni ob’ektiv va to‘g‘ri idrok etish qobiliyatini rivojlantirish muammosi 
ilgari surilmoqda.

Dastlab pedagogik g‘oyalar Aflotun (er.ol. 427–347-yillar), Arastu (er.ol. 384–322-yillar), Plutarx (tax. 416–
tax. 327-yillar) va Kvintilian (35–95-yillar chamasi)ning falsafiy va siyosiy asarlari, gumanist pedagoglar hamda 
sotsial utopistlar, jumladan, T. Mor (1478–1535) asarlarida namoyon bo‘la boshlagan.

Buyuk Suqrot o‘z davrida “O‘z-o‘zingni bil!” degan shiorni ilgari surgan edi. Yangi davr esa bu bilimlar 
yoniga “O‘zingning yoningdagilarni va ularning qilayotgan ishlarini ham bil” degan shiorni har qachongidan 
ham dolzarb qilib qo‘ydi. Ayni shu muammoni yechishda hozirgi zamon psixologiya ilmi va amaliyotining roli 
beqiyosdir.

TADQIQOT METODOLOGIYASI
Maktabgacha ta’lim tashkiloti tarbiyachilari jamoasining psixologik xususiyatlarini o‘rganish, pedagogik 

faoliyat va o‘qituvchi muloqotining o‘zaro munosabati masalasi psixologiya fanida yetarlicha tadqiq qilingan 
muammolardan biridir. Biroq mamlakatimizda hozirgi zamon bolalariga pedagogik ta’sir o‘tkazishda o‘qituvchi 
faoliyat yuritayotgan mikromuhitning ta’siri, ushbu sohada o‘qituvchilarda shaxslararo muloqot madaniyatini 
shakllantirish, pedagogik jamoani boshqarish orqali ijodiy muhit va hamkorlikni, kasbga fidoyilik va qiziqishni 
rivojlantirish hamda bu muammoning psixologik imkoniyatlarini aniqlash hali ham yechimini kutayotgan dolzarb 
masalalardan biridir.

Xususan, o‘qituvchining o‘z jamoasidagi muloqot ko‘nikmalarini shakllantirishda guruhning ruhiy holati, 
pedagogik jamoaning intellektual taraqqiyoti, irodasi, dunyoqarashi va e’tiqodi, kasbiy rivojlanish darajasini 
aniqlash, boshqaruv tarkibining psixologik taraqqiyoti kabi omillarga tayanish maqsadga muvofiqdir.

Ta’limning barkamol insonni jamiyatimiz uchun to‘laqonli va faol shaxs sifatida shakllantirishdagi samara-
dorligini oshirishda psixologiya fanining tutgan o‘rni va uning amaliyotda to‘g‘ri yo‘nalishga ega bo‘lishi muhim 
ahamiyatga ega. Erkin va ma’naviy boy jamiyatimiz ruhiyat ilmidan oqilona, adolatli va samarali foydalanishni 
taqozo etmoqda. Mamlakatimizdagi mavjud barcha o‘quv yurtlarida ta’lim-tarbiyani ilmiy asosda tashkil etish 
uchun bu jarayonning o‘ziga xos psixologik qonuniyatlarini, uning mexanizmlarini, shuningdek, faol, mustaqil 
hamda ijobiy tafakkur jarayonini zamonaviy bilimlar asosida shakllantirishning samarali usullarini bilish lozim 
bo‘ladi.

TAHLIL VA NATIJALAR
Tarbiyachi yuksak darajadagi pedagogik mahoratga, xususan, kommunikativlik layoqatiga ega bo‘lishi, 

pedagogik texnika, nutq, yuz, qo‘l, oyoq va gavda harakatlari, mimika, jest, pantomimika qonuniyatlarini chuqur 
o‘zlashtirib olishi lozim. Tarbiyachi bolalarni kuzata oladigan, ularning xulqi va xatti-harakatlari sabablarini to‘g‘ri 
tahlil qilib, ularga ta’sir etuvchi vositalarni qo‘llay oladigan bo‘lishi kerak. Yosh avlodni kerakli bilim, malaka va 
ko‘nikmalar bilan qurollantirish uchun tarbiyachi nutq madaniyatiga ega bo‘lishi va uning nutqida aniqlik hamda 
irodaviylik kabi xususiyatlar aks etishi lozim. Kasbiy kompetentlik – mutaxassis tomonidan kasbiy faoliyatni 

amalga oshirish uchun zarur bo‘lgan bilim, ko‘nikma va malakalarning egallanishi hamda ularni amalda yuqori 
darajada qo‘llay olishidir. 

Ijtimoiy kompetentlik – ijtimoiy munosabatlarda faollik ko‘rsatish, ko‘nikma va malakalarga egalik, kasbiy 
faoliyatda subyektlar bilan samarali muloqotga kirisha olish qobiliyatidir. Maxsus kompetentlik – kasbiy-ped-
agogik faoliyatni tashkil etishga tayyorlanish, kasbiy-pedagogik vazifalarni oqilona hal qilish, faoliyat natijala-
rini real baholay olishdir. Ushbu kompetentlik negizida psixologik, metodik, informatsion, kreativ, innovatsion 
va kommunikativ kompetentliklar ko‘zga tashlanadi. Psixologik kompetentlik – pedagogik jarayonda sog‘lom 
psixologik muhitni yaratish, talabalar va ta’lim jarayonining boshqa ishtirokchilari bilan ijobiy muloqotni tashkil 
etish, turli salbiy psixologik ziddiyatlarni o‘z vaqtida anglay olish va ularni bartaraf eta olish qobiliyatidir. Metodik 
kompetentlik – pedagogik jarayonni metodik jihatdan oqilona tashkil etish, ta’lim yoki tarbiyaviy faoliyat shaklla-
rini to‘g‘ri belgilash, metod va vositalarni maqsadga muvofiq tanlay olish, ularni samarali qo‘llay olish ko‘nikma-
sidir. Informatsion kompetentlik – axborot muhitida zarur, muhim, foydali ma’lumotlarni izlash, yig‘ish, saralash, 
qayta ishlash va ulardan maqsadli, o‘rinli hamda samarali foydalanish qobiliyatidir. Kreativ kompetentlik – peda-
gogik faoliyatga tanqidiy va ijodiy yondashish, o‘zining ijodkorlik malakalariga egaligini namoyon eta olishda 
namoyon bo‘ladi.

XULOSA VA TAKLIFLAR
Shunday qilib, yangi davr har bir insondan o‘z ichki imkoniyatlarini adekvat anglashni, shuningdek, ushbu 

bilimlar zaxirasi orqali yaqinlari va hamkasblarining psixik dunyosini tushunishni talab qilmoqda. Maktabgacha 
ta’lim tashkiloti pedagogik jamoasining psixologik xususiyatlari o‘ziga xos bo‘lib, yuqorida keltirib o‘tilgan 
kompetentlikni taqozo etadi.

